
Di zait loaft bahémme un, ana njanka zo barnaz, saibar sa
in madjo. In vorgannate vraita, defatti, iz gest dar tage boda
hatt gevairt di arbat un di arbatar: dar earst vo madjo, un
ditza bill muanen ke, azpe alle djar in disan tage, vil laiit
ham neétt gemocht gian zo arbata un ham gemak stian da
huam pitt soinar famildja.

Dar earst vo madjo iz a bichtegar tage umbrémm, in 82
lentar vodar belt, vairtma un gedenkhtma alle di selln
arbatar boda vor djarhundartar ham gekhempft, vil vert
vorliarante soin lem. z'sega darkhénnt soine réchte.

In biane birtar, azpar mang khearn bodrimm da huam
dopo acht urn arbat, un nett dopo zbiilve odar viirtzane,
un azta vil laiit di santzta un di sunta mang stian da huam
2o rasta, mochtma khén vorgell’z Gott in djeneratziongen
boda soin khent vor iis, boda ham gekhempft, un vil vert
boda soin gestorbet, vor allz ditza.

Ma sebar a migele pezzar bia 'z izta gebortet disar vairta,
boda hatt propio a linga stordja. Allz hatt dgeheft in
Frantschia 'z djar 1889, atz 20 von hdbiat, balda zérte
parteien ham gemacht a manifestatziong zoa zo khiirtzra
att achte di urn arbat attn tage. No pellar pero, "z djar
1855, in Australia izta gest gebortet dar spruch “Acht urn
arbat, acht urn gevaira, acht urn z’slava”; an spruch boda
vil bewegungen vo arbatar in da gantz bélt him gehaltet

mearar baz djiist. Un asd, dopo djardar gekhempfa, hattma
zornirt an tage vor 'z gevaira von arbatar: dar earst vo
madijo. Ma hatt zornirt disan tage zo gedenkha in earst vo
madjo von djar 1886, benn in di Stati Uniti vil arbatar ham
gehatt gemacht an streik zo protestara peng in vil urn arbat
bosa him gemocht machan alle tage. Ma mocht pensarn
ke "z soinda gest laiit boda ham gearbatet fin atti séchtza
urn attn tage un in shere konditziéngen o.
Dar streik iz gant vilrsnen vor drai tang un in dise tang
soinda gestant getdatet politzittt un ettlane laiit o un
andre soin khent inngespérrt. Dar sell earst vo madjo iz o
gedenkht azpe di "Rivolta vo Haymarket”.
Anka azta dar earst vo madjo iz khent zornirt azpe gevaira
von arbatar peng daz sell boda iz viirkhent in di USA "z djar
1886, in di Stati Uniti un in dndre lentar, anvétze, disar
vairta vallt herta in earst menta von herbestminat.
Ma daz séll boda iz bichte iz nétt dar tage boma hatt zornirt
zo vaira di arbatar, daz séll boda iz bichte iz ke ma mocht
herta gedenkhan ke di réchte bobar hiam atti arbat hait
zo tage, soinda nett herta gest, vil laiit ham gemocht
khempfan vor ditza un biar mochan gedenkhan alle dise
koradjdsate laiit un gian hérta vitrsnen zo schiitza (insarne
rechte.

E.v.K.

Dar langez atti Ginsarn
perng steat net stille

Di belt iz stille azpe 'z iz nia viirkhent,
sidar séchtzekh tang, un di latt hevan
4 2'soina silaz un saur vo daz sell boda
iz viirkhent un bodaz iz khent khétt zo
titana, ma allz daz dndar geat viirsnen
azpe herta.

Atti perng dar lingez khiitt ke bar him
auzgetrakk in bintar un in iinsar lint izta
herta khent vorprénnt dar martzo au atz
Kratitz. Haiir habarz nét gemak tilan, ma
di stadjongen gian viirsnen allz ummaz.
In ditza moi kurtzege geschraiba billaz
gedenkhan bazta viirkhint in disa zait
atti linsarn pérng.

In di earstn tang von lentzmanat atti
sait boda geat untar dar Tetsch fin auz
atti Prach makma aschaung khnopf
muflii boda vrézzan daz vrisch grass
boda iz lai gespitzart. Dise khndpf mang
soin vo zbuantzekh/draitzekh vichar;
inngemischt makma vennen a par an altn
bock boda darna geat zo leba alimma fin
auz pa herbest.

Balz eapart, au kan Hiittn un auz pa
Kimp spitzarnda au di sempiimmala,
boda soin gesitacht von kapardjdln un
vor ditza sebarse nimp in haiisar, atti Ris
un in di Pén.

Di kapardjoln ka langez ham no "z har
grisat un darna hevansa 4, auz pa madjo,
zo beksla "z har. Di altn bisck auz pa abrél
hevan 4 zo putza di horn un pitt ditza
méchansa soin platz boda, darnd, bartn
stian zo leba.

Ka lingez in di insar beldarn makma
dhevan zo venna di horn boda vorlian di
hirsch, ma in disa zait daz peste sachan
boma mage hoéarn da ka iis iz "z gesinga
von zedrii, nidar in di Frattn ka dar
Hiilbe von Karitschan.

Au in di bisan obar "z lant balda vortgian
di sempiimmala hevanda 4 zo spitzra au
di radikkn boda gevalln vil in laiit.

Balda nett
izgestdar
computer

In dise tang, bobar alle mochan stian da
huam un tiian héria daz gelaich, boazpar
nemeéar bo zo mékkha in khopf un soin
alle loune. Proprio in dise tang veltaz
stian pittndndar, gian in di statt, inn pa
boténg un persin ka schual, ma habar
pensart balda di khindar ka schual hamda
nétt gemak gian, benn di lailt ham nett
gehatt gelt zo giana ummar pa boténg
odar zo giana z'ézza in birthaus?
Unsarne non njanka an earstn him nétt
gemak gian ummar bait, z'sega di belt,
pinn aropld un furse njainka pinn auto,
soi haus iz dar vantzege platz bosa him
gekhennt un bosa ham gemak stian,

Khemmante dar lingez hevanda a di
earstn shemm: ma heft & zo venna
di méreh un lai darnd hevanda a di
kroazsbemm, dise vor mi soin di pestn
sbemm boda dar balt mage gem.
'Z izta zo khoda ke dar langez khinnt
gehdoart von latit, mearar baz vor andre
sachandarn, von kuko, balmen héart
singen att alle di saitn.
Inn pa Vesandarn allz iz herta eppaz
hintrar baz in Lint, un semm ka langez
in di hiilm inn pa pérng hevanda a
drinnzospringa di vrissch; ummana von
pestn hiilm iz daz sell von Untar Kost.
Di vriasch in alle di lentar vo pérge
him herta getrakk vil laiit zo giana zo
vischaze, umbrémm sa soin gintz guat
z'ezza. Est perd makma neméar gian.
Ka langez alle di vigela hevan 4 zo macha
"z est, von butschiaké un in roatsbantz
boda éstegen ndmp in lant, attn adlar
boda ésteget nidar atti kritz,
I magataz khén vil indre sachandar ma i
hinnaz lai tibarsetzt bazmar gevallt miar.
Michele Neff

Aso vorsparaz baz mai bartnsa ham getint dise khindar di gintzan tang?
Sichar hamsa gehelft pitt a par an erbatle in haus, dar mamma un in tatta.

Pinn computer himsa neétt gemak spiln un di tv himsase nétt gemak dschaung, aléra
soinsa gant in gart zo nemma a stokhle, a par khndttla odar raisla un him gemacht a
par a spilele lai as6. Unsar Dokumentationszentrum ‘z djar 2010 hatt gehatt gemacht
proprio an auzlegom boda hatt geredet vo disan schitmman spilela boda ham gemachit
iinsarne eltarn odar non, un boda haiit zo tage soin gant zo vorlur furse proprio
umbrémm biar himse umgetauscht pinn computer un pinn telefoni. Inar botta, di
khindar soinse gevuntet alle in platz un ham gespilt * A punto mio” odar a “Cielo”, daz
sell boda, in tage vo haiit, biar djungen ritavan nascondino un campana. Haiit makma
njanka tiian aso eppaz, umbromm ma makze vennen pitt niamat un mage lai stian
pitt soinar famildja. Di khindar inar botta perd him nett lai gekhennt dise spildar,
sa hidm gebizzt bia zo spila alimma o. Sa ham gespilt pinn réafle, sa him gemacht an
aisan un pitt ditza hiimsa gemocht haltn a ring von heart geradeau un hatta gebiinnt
berda iz gerift betar. Di puam pitt ditza rdafle soin gant auz pa Stradii, zo loava drau
atti maiirla 0. Dopo izta gest 'z menndle, bosa ham geniitzt azpe bersaldjo zo vanga
pinn khnottla. An dndarz spilele iz gest daz sell zo djukha di mérmarla inn pa l6¢hla.
Insomma, dise djar himsa gekhiant gerecht bia zo spila alimma, ana zo fauléntza, asé
azpe bar tilan biar haiit, intinto azpar paitn bidar zo maga auzgian. Anna N. N.



